
2. Kichik yosh oilalarni shakllantirish: Y ozning ikkinchi yarmida har bir asosiy oiladan
3 ta mumkatak romli, urchigan ona arisi mavjud kichik oila ajratiladi. Bu kichik oilalar fanerli
qutilarga joylashtiriladi.

3. Qutili asalarichilik tizimi: Qutili asalarichilik — bu janubiy hududlarda yetishtirilgan
yosh ari oilalarini maxsus fanerli qutilarda nektarli o’simliklarga boy shimoliy yoki sharqiy
tumanlarga jo’natish texnologiyasidir. Bunda qutili oilalar asal to’plash davrida yuqori natijalar
beradi.

4. Ona asalarini tayyorlash: Mart—aprel oylarida erkak arilarning yetilishi va gullaydigan
o’simliklarning paydo bo’lishi hisobga olinib, ona asalari g’'umbaklari tayyorlanadi. Qutili oila
tashkil etish vaqtigacha bu g’umbaklar yetilishi zarur.

Natijalar va muhokama. Tajriba natijalariga ko’ra, har bir asosiy ari oilasidan bittadan
yangi yosh oila ajratish orqali: asal ishlab chiqgarish hajmi kamaymagan; mahalliy
populyatsiyaning genofondi saqlanib qolgan; ona asalarilarni o’zimizda ko’paytirish natijasida
iqtisodiy samaradorlik oshgan.

Bundan tashqari, qutili asalarichilik usuli orqali janubiy hududlarda yetishtirilgan yosh
oilalar shimoliy tumanlarga ko’chirilib, serasal o’simliklardan samarali foydalangan. Qutilar may
oyining 10—12 kunlari jo’natilganda maksimal daromad keltirgan.

Ona asalari yetishtirishda ekologik omillar — bahorning erta kelishi, gqishning yumshoqligi,
erkak arilarning yetilish davri va o’simliklarning gullash fenofazalari muhim ahamiyat kasb etadi.
Shu omillarni inobatga olib, ona asalarilarni ishlab chigarish jarayoni rejalashtiriladi.

Xulosa. O’zbekiston sharoitida qutili asalarichilik texnologiyasini joriy etish orqali ona
asalarilarni mahalliy sharoitda ko’paytirish, asalarichilik mahsuldorligini oshirish hamda chetdan
keltirilgan zotlarga bog’liqlikni kamaytirish mumkin. Mazkur texnologiya har bir asosiy ari
oilasidan qo’shimcha yosh oila olish imkonini beradi, asal ishlab chiqarish hajmini
kamaytirmaydi, 284enetic xilma-xillikni saqlaydi va iqtisodiy samaradorlikni 15-20% gacha
oshiradi.

QO‘ZILAR EKSTERERINING TURLI YOSH DAVRLARIDA O‘ZGARISHI HAMDA
ONALARINING ETOLOGIK TIPLARIGA BOG‘LIQLIGI

Seytmusayeva Z.A'., Orinbaeva Sh.O'., Najimatdinov P.I'., Xatamov A.X2.
ISamarqand davlat veterinariya meditsinasi, chorvachilik va biotexnologiyalar universiteti
Nukus filiali
?Qorako ‘Ichilik va cho ‘l ekologiyasi ilmiy-tadgiqot instituti

Kirish. Ma’lumki, turli zotga mansub qo‘ylar eksterer xususiyatlari bilan bir—biridan farq
qiladi. Turli mahsuldorlik yo‘nalishlaridagi qo‘ylarda shakllangan o‘ziga xos eksterer

xususiyatlari ularning shu yo‘nalishda maksimal mahsuldorlikka va sifatli mahsulot berishiga
sharoit yaratadi.

Ta’kidlash lozimki, eksterer qo‘ylar konstitusiyasining asosiy ko‘rsatkichlaridan biri
hisoblanadi. Ushbu ko‘rsatkich bir konstitusiya tipi ichida hayvonlarning o‘sish darajasini, go‘sht
mahsuldorligini baholash imkonini beradi. Shu nuqtai nazardan eksterer xususiyatlar va turli yosh
davrlarida ularning o‘sishi dinamikasini o‘rganish muhim ahamiyat kasb etadi.

Adabiyotlar tahlili. Fe’l-atvor tiplari bo‘yicha bir—biridan farq qilgan qo‘ylar osish va
rivojlanish ko‘rsatkichlari bo‘yicha ham bir—biridan keskin farq qilgan. I fe’l-atvor tipiga mansub
to‘qlilar  go‘sht maxsuldorligini belgilaydigan ko‘krakdorlik indeksi va tosko‘krak indeksi
bo‘yicha II va III tipdagi qo‘ylardan ustun bo‘lishi aniglangan.

Hayvonlarni xo‘jalik foydali belgilarini takomillashtirishda va eng asosiysi ularning
mahsuldorlik bo‘yicha irsiy imkoniyatlarini to‘liq yuzaga chiqarishda, aniqrog‘i ushbu
imkoniyatdan to‘liq foydalanishda biologik ko‘rsatkichlari bilan bir qatorda, ularning etologik
xususiyatlari ham muhim hisoblanadi.

O‘sish va rivojlanish umumiy rivojlanishning alohida jihatlarini aks ettiradi. tirik
mavjudotning o‘sishi organizmning faol qismlarining vazni oshishi, o‘sish—tana vaznining ortishi,
rivojlanish—hayvonning progressiv morfo-fiziologik o‘zgarishlarining yig‘indisi, organizmning
rivojlanish jarayonida xo‘jayralar, to‘qimalar va organizmda bioximik, morfologik va funksional
o‘zgarishlarning vujudga kelishi, o‘sish jarayoni esa xujayralarning bo‘linishi natijasida ularning
vazni va hajmi hamda xujayralararo hosilalarning ko‘payishi orqali yuzaga keladi deyilgan.

Qoraqgalpog’iston sharoitida turli juftlash variantlarida qoraqalpoq sur qorako’l qo’ylarida
ota-ona belgilarining avlodlarda rang va jun-ola sifati ko’rsatkichlarining namoyon bo’lish
darajalari o’rganilgan. Olingan natijalar o’z navbatida avlodlarda o’sish va rivojlanish
xususiyatlarining yuzaga chiqishiga ham ta’sir qiladi.

Shuningdek etologik korsatkichlarning qorako’l qo’ylarining o’sish va rivojlanish hamda
mahsuldorlik ko’rsatkichlariga ta’sirini aniqlash bo’yicha majmuaviy tadqiqot ishlari olib
borilgan.

Tadqiqot uslublari. Tadqiqgot uchun har xil etologik tipdagi qorako‘l qo‘ylaridan iborat 3
ta tajriba guruhi shakllantirildi.

Qorako‘l qo‘ylarini I, II, III etologik tiplarga bo‘lib o‘tkazildi. Tadqiqotlar davomida turli
etologik tipdagi qoraqalpoq sur qorako‘l qo‘ylaridan olingan avlodlarning rivojlanish
ko‘rsatkichlari o‘rganildi.

Qo‘ylarni etologik tiplarga ajratishda oziglanish-harakatlanish reaksiyasi hisobga olinadi .

Turli yoshdagi qo‘ylarning (tug‘ilganda, 4-4,5 oylikda, 12 oylikda, 18 oylikda) eksterer
o‘lchamlari (yag‘rin balandligi, gavdaning qiya uzunligi, ko‘krak chuqurligi, kengligi va aylanasi,
poycha aylanasi) o‘lchov tayog‘i va lentasi yordamida zootexniyada umum gqabul qilingan
formulalar orqali aniqlandi.

Tadqiqot natijalari. Qayd etilganlarni e’tiborda tutgan holda turli etologik tipdagi
qorako‘l qo‘ylardan olingan avlodlarning eksterer o‘lchamlarini va ularning yosh dinamikasini
o‘rganish  yo‘nalishida tadqiqot ishlari amalga oshirildi. Ma’lumotlar 1-jadvalda
umumlashtirilgan.

Boshga yosh davrlarida ham shunga o‘xshash tendensiyani kuzatishimiz mumkin. Qayd
etilgan natijalar qo‘zilarda eksterer xususiyatlarining shakllanishiga ta’sir etishini ko‘rsatadi va bu
holatni seleksiya jarayonida e’tiborga olish maqgsadga muvofigq.

Ma’lumki, yosh davrlariga bog‘liq holda hayvonning eksterer xususiyatlari sezilarli
o‘zgaradi. Embrional davrda ularda trubasimon suyaklar tez o‘ssa, postembrional davrda yalpoq
suyaklarning o‘sish jadalligi keskin ortadi. Shu sababli hayvonlarning oyoqlari tug‘ilgan paytda
uzun, gavdasi kalta bo‘ladi. Yosh kattarishi bilan ularning gavdasining tez o‘sib, rivojlanishiga
gavdaga nisbatan oyoqlar uzunligi qisqarib boradi.

Natijalarga asoslanib aytish mumkinki, eksterer o‘lchamlari bo‘yicha qo‘zilar tug‘ilgan
paytda birinchi tip qo‘ylari avlodlarining ustun bolishi bilan birga, keyingi yosh davrlarida bu
ustunlikning asta sekin susayishi kuzatiladi. Ikkinchi va uchinchi tipdagi qo‘ylar avlodlari jadalroq
o‘sa boshlaydi. Bunday jadallikning yag‘rin balandligi bo‘yicha ikkinchi va uchinchi guruh
avlodlari foydasiga 1,0 va 8,0 foizni, gavdaning qiya uzunligi bo‘yicha 1,0 foizni, ko‘krak kengligi
bo‘yicha 2,0 foizni, ko‘krak aylanasi bo‘yicha 1,0 foizni tashkil etishi aniglangan.

Qo‘ylarda eksterer o‘lchamlari dinamikasi

1-jadval

. . Olingan Qo‘zilarning eksterer o‘lchamlari, sm (X+Sx)
Qo ylgrmpg qo‘zilar Yosh davrlari Yag‘rin Gavdaning qiya Ko‘krak i . .
etologik tipi bosh balandligi uzunligi chuqurligi Ko‘krak kengligi | Ko‘krak aylanasi | Poycha aylanasi
tug‘ilganda 35,9+0,16 30,7+0,14 14,4+0,08 9,4+0,07 39,7+0,11 5,7+0,07
L6 30 4-4,5 oy 55,4+0,21 55,940,19 23,2+0,13 13,340,11 67,6+0,21 7,0+£0,04
P 12 oy 64,2+0,22 63,4+0,21 28,4+0,09 15,7+0,06 77,2+0,19 7,6+£0,04
18 oy 65,7+0,19 66,2+0,22 29,8+0,10 17,0+0,07 83,94+0,23 7,89+0,05
tug‘ilganda 35,3+0,17% 29,9+0,15% 14,1+0,06* 9,2+0,05 39,24+0,10* 5,6+0,06
Lt 30 4-4,5 oy 54,8+0,20 55,6+0,21 22,9+0,13 13,0+0,11 67,1+0,17 6,8+0,04
P 12 oy 63,9+0,21 62,9+0,20 28,2+0,11 15,4+0,06 76,84+0,21 7,5+0,05
18 oy 65,1+0,18 65,9+0,21 29,3+0,12 16,8+0,08 83,3+0,20 7,7+0,03
tug‘ilganda 34,940,149 29,2+0,13% 13,9+0,079 9,1+0,06” 38,9+0,09% 5,5+0,06*
I 4 30 4-4,5 oy 54,340,18 55,14+0,18 22,4+0,12 12,8+0,10 66,7+0,18 6,8+0,04
p 12 oy 63,7+0,20 62,6+0,21 27,9+0,09 15,3+0,07 76,3+0,21 7,4+0,05
18 oy 66,7+0,18 65,5+0,23 28,9+0,11 16,5+0,07 82,9+0,19 7,6+£0,04
X-P<0,05; X)-P<0,001
Qo'zilarning eksteryer o'lchamlari, cm
1
PSR NE NE NPerR NE NE SPere NE NE A
§o 2 2 2 §n 2 2 2 §o 2 2 2
=S G a =23 :; o x2S G a %
2 < 2 < 2 <
I'tip IT tip III tip
B Yag'rin balandligi ™ Gavdaning qiya uzunligi Ko'krak chuqurligi  mKo'krak kengligi ~ ® Ko'krak aylanasi Poycha aylanasi

1-rasm. Qo’zilarning turli yosh davrlaridagi eksterer o’lchamlari, cm

Xulosa qilib aytganda, turli etologik tipdagi qorako‘l qo‘ylaridan olingan avlodlarda
eksterer ko‘rsatkichlari o‘zaro farqlanib, birinchi etologik tipga mansub qo‘ylardan olingan
avlodlar tengqurlariga nisbatan ustunlik gilgan. Bu esa ular onalarining oziglanish-harakatlanish
darajasiga bog‘liq bo‘lib, ko‘proq ozuqa moddalarini o‘zlashtirgan sovliqlar me’yor darajasida
o‘sish va rivojlanish xususitlarini namoyon qilgan holda ular avlodlarida ham yuqori darajada
namoyon bo‘lishiga olib kelgan.

